
«Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 32-րդ հոդվածի 6-րդ մասի համաձայն` Հայաստանի Հանրապետության կառավարությունը ո ր ո շ ու մ  է.
1. Սահմանել`
	1) Հայաստանի Հանրապետության պաշտպանության նախարարության համակարգում զինվորական ծառայության պաշտոն զբաղեցնողների ամսական լրավճարների առավելագույն չափերը` համաձայն հավելված 1-ի,
	2) Հայաստանի Հանրապետության ազգային անվտանգության ծառայության համակարգում զինվորական ծառայության պաշտոն զբաղեցնողների ամսական լրավճարների առավելագույն չափերը` համաձայն հավելված 2-ի,
	3) Հայաստանի Հանրապետության պետական պահպանության ծառայությունում զինվորական ծառայության պաշտոն զբաղեցնողների ամսական լրավճարների առավելագույն չափերը` համաձայն հավելված 3-ի,
	4) Հայաստանի Հանրապետության ոստիկանության համակարգում զինվորական ծառայության պաշտոն զբաղեցնողների ամսական լրավճարների առավելագույն չափերը` համաձայն հավելված 4-ի,
	5) քրեակատարողական ծառայության ծառայողների ամսական լրավճարների առավելագույն չափերը` համաձայն հավելված 5-ի,
	6) փրկարար ծառայության ծառայողների ամսական լրավճարների առավելագույն չափերը` համաձայն հավելված 6-ի,
	7) Հայաստանի Հանրապետության պաշտպանության, ազգային անվտանգության, ոստիկանության հանրապետական գործադիր մարմինների համակարգերում, պետական պահպանության ծառայությունում զինվորական ծառայության պաշտոն զբաղեցնողների, քրեակատարողական ծառայության և փրկարար ծառայության ծառայողների ամսական լրավճարների դեպքերը և վճարման կարգը` համաձայն հավելված 7-ի:
	2. Սահմանել, որ սույն որոշմամբ նախատեսված լրավճարները ներառում են մինչև 2014 թվականի հուլիսի 1-ը ՀՀ պաշտպանության, Հայաստանի Հանրապետության արտակարգ իրավիճակների և Հայաստանի Հանրապետության արդարադատության նախարարությունների, Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության կառավարությանն առընթեր ազգային անվտանգության ծառայության համակարգերում, Հայաստանի Հանրապետության պետական պահպանության ծառայությունում հաշվարկված ամսական լրավճարների, միանվագ դրամական օգնությունների և արձակուրդային վճարների հանրագումարը` սույն որոշման 7-րդ հավելվածի 2-րդ կետով սահմանված կարգով:
	3. Հայաստանի Հանրապետության արտակարգ իրավիճակների նախարարին, Հայաստանի Հանրապետության արդարադատության նախարարին, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին, Հայաստանի Հանրապետության կառավարությանն առընթեր ազգային անվտանգության ծառայության տնօրենին, Հայաստանի Հանրապետության պետական պահպանության ծառայության պետին` ապահովել, որպեսզի համապատասխան համակարգերում մինչև 2014 թվականի հուլիսի 1-ը հաշվարկվող  միանվագ դրամական օգնության և միանվագ արձակուրդի վճարի չափերը սույն որոշմամբ նախատեսված լրավճարների չափի մեջ ներառվեն և  2014 թվականի հուլիսի 1-ից մինչև 2014 թվականի դեկտեմբերի 31-ը հաշվարկվեն այն դեպքում, եթե դրանք սահմանված կարգով չեն վճարվել 2014 թվականի հունվարի 1-ից մինչև 2014 թվականի հուլիսի 1-ն ընկած ժամանակահատվածում:   
[bookmark: _GoBack]	4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և նրա գործողությունը տարածվում է 2014 թվականի հուլիսի 1-ից հետո ծագած հարաբերությունների վրա:


























ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաստանի Հանրապետության պաշտպանության, ազգային անվտանգության, ոստիկանության հանրապետական գործադիր մարմինների համակարգերում զինվորական ծառայության պաշտոն զբաղեցնողների, քրեակատարողական ծառայության և փրկարար ծառայության ծառայողների ամսական լրավճարների դեպքերը, չափերը և վճարման կարգը սահմանելու մասին>> ՀՀ կառավարության որոշման նախագծի ընդունման

1. Անհրաժեշտությունը: 
Որոշման նախագծի ընդունման նպատակն է պահպանել ՀՀ պաշտպանության նախարարության, ազգային անվտանգության, ոստիկանության համակարգերում, պետական պահպանության ծառայությունում զինվորական ծառայության պաշտոն զբաղեցնողներին և քրեակատարողական ու փրկարար ծառայությունների ծառայողներին հաշվարկվող վճարումների գործող հիմնական ամսական ընդհանուր (պաշտոնային դրույքաչափ, զինվորական կոչման դրույքաչափ, նշված դրույքաչափի նկատմամբ զինծառայության ստաժի հավելավճար, 20 տարվա զինծառայության ստաժ ունեցող և ծառայությունը շարունակողների հավելավճար, պարենի փոխհատուցում և ամսական լրավճար, միանվագ դրամական օգնություններ և արձակուրդային վճարներ) չափերը:

2. Ընթացիկ իրավիճակը և խնդիրները: 
2014թ. հուլիսի 1-ից ՀՀ պաշտպանության նախարարության, ազգային անվտանգության, ոստիկանության համակարգերում, պետական պահպանության ծառայությունում զինվորական ծառայության պաշտոն զբաղեցնողներին և քրեակատարողական ծառայության ու փրկարար ծառայության ծառայողներին հաշվարկվող պաշտոնային դրույքաչափը հիմնականում ցածր է վճարումների գործող հիմանական ամսական ընդհանուր չափից, իսկ նոր համակարգի ներդրումը չի կարող հանգեցնել օրենքի ուժի մեջ մտնելու պահին գործող հիմանական վճարումների ամսական չափի նվազմանը:
3. Տվյալ բնագավառում իրականացվող քաղաքականությունը:
ՀՀ պաշտպանության նախարարության, ազգային անվտանգության, ոստիկանության համակարգերում, պետական պահպանության ծառայությունում զինվորական ծառայության պաշտոն զբաղեցնողներին և քրեակատարողական ու փրկարար ծառայությունների ծառայողների վճարումների գործող հիմնական ամսական ընդհանուր չափի պահպանում:

4. Նախագծի մշակման գործընթացում ներգրավված ինստիտուտները և անձինք:
ՀՀ ՊՆ ՖԲ և Պ, իրավաբանական վարչություններ, ՀՀ ֆինանսների նախարարություն, շահագրգիռ պետական մարմիններ:

5. Ակնկալվող արդյունքը:
ՀՀ պաշտպանության նախարարության, ազգային անվտանգության, ոստիկանության համակարգերում, պետական պահպանության ծառայությունում զինվորական ծառայության պաշտոն զբաղեցնողներին և քրեակատարողական ու փրկարար ծառայությունների ծառայողների վճարումների գործող հիմնական ամսական ընդհանուր չափի պահպանում և ըստ պաշտոնների ու տարիների բազային աշխատավարձի չափերի աճին զուգընթաց պաշտոնային դրույքաչափերի միջև սահմանված հարաբերակցության ապահովում:

